FUNDARGERÐ

9. fundur

Fundur var haldinn í byggingar- og skipulagsnefnd Suður-Þingeyinga mánudaginn 3. nóvember árið 2003 á hreppsskrifstofu Þingeyjarsveitar í Kjarna og hófst hann kl. 1400. Neðanritaðir voru mættir og þetta gerðist:

1. Erindi frá Laugafiski hf. Laugum, Þingeyjarsveit
Óskað er eftir leyfi til að byggja geymsluhús á lóð fyrirtækisins á Laugum. Byggingin samanstendur af tveimur gámum sem mynda hliðarnar, endaveggi milli gáma og þak yfir allt saman. Byggingin er 130,6 m² að flatarmáli og 454,8 m³ að rúmmáli. Teikningar eru unnar af Verkfræðistofu Norðurlands ehf.

Byggingarnefnd samþykkir erindið með fyrirvörum:

1.) Norðurstafn verði heilklæddur.

2.) Leitað verði samþykkis Brunamálastofnunar og Vinnueftirlits ríkisins.

2. Erindi frá Landssíma Íslands
Óskað er eftir leyfi til að reisa hús fyrir tækjabúnað fyrirtækisins í landi Ófeigsstaða, Þingeyjarsveit. Húsið er krossviðarklætt timburhús á steyptum grunni. Flatarmál þess er 6 m² og rúmmál er 16,7 m³. Fyrir fundi liggur teikning af húsinu og afstöðumynd sem sýnir fyrirhugaða staðsetningu þess.

Byggingarnefnd samþykkir erindið en húsið verði ekki sett hærra en nauðsyn krefur.

3. Erindi frá Dyngjunni ehf. Skútustaðahreppi
Óskað er eftir byggingarleyfi fyrir söluhús félagsins á lóð við Hraunveg þar sem áður stóð veitingahúsið Hverinn. Húsið er timburhús 30 m² að stærð smíðað af trésmiðjunni Ösp á Akureyri. Fyrir fundi liggja teikningar unnar af Gísla Sverrissyni verkfræðingi.

Byggingarnefnd getur ekki samþykkt byggingarleyfi þar sem húsið uppfyllir ekki kröfur byggingarreglugerðar um verslunarhús.

Byggingarnefnd leggur til við sveitarstjórn Skútustaðahrepps að samþykkja stöðuleyfi fyrir húsinu.

Byggingarnefnd tekur ekki afstöðu um lóðarréttindi.

4. Erindi frá Baðfélagi Mývatnssveitar ehf. Skútustaðahreppi
Óskað er eftir leyfi til að byggja skúr fyrir tengibúnað við baðlón félagsins í Bjarnarflagi. Húsið er úr timbri klætt með vatnsheldum krossviði og verður grjóthleðsla utan á krossviðnum á köflum. Flatarmál hússins er 34,6 m² og rúmmál er 105 m³. Teikningar eru unnar af Halldóri Gíslasyni arkitekt.

Byggingarnefnd samþykkir erindið.

